
Berita dan gambar oleh: SAPSP 
 
SAPSP RAI PELAJAR CEMERLANG 
 

 
 

UUM ONLINE: Seramai 130 pelajar Program Ijazah Sarjana Muda Kaunseling dan 87 pelajar 
dari program Ijazah Sarjana Muda Pengurusan Kerja Sosial yang memperoleh keputusan 
cemerlang pada semester A181 lalu diraikan pada Majlis Bersama Dekan dan Anugerah 
Dekan Sesi 2018/2019 (A181) baru-baru ini. 
 
Majlis yang diadakan di Dewan Kuliah Gugusan (DKG) 1/1 ini telah disempurnakan oleh 
Dekan Pusat Pengajian Psikologi Gunaan, Dasar dan Kerja Sosial (SAPSP), Dr. Abdul Razak 
Abd Manaf.  

Beliau dalam ucapannya berharap semua pelajar SAPSP dapat menjadi pelajar yang holistik, 
berilmu dan berakhlak. 
 
"Selain pencapaian akademik cemerlang, pelajar juga perlu mempunyai kemahiran insaniah 
yang tinggi termasuk kemahiran komunikasi, kemahiran kepimpinan, kerja berpasukan, 
pemikiran kritis, dan keusahawanan selari dengan kehendak pihak majikan hari ini yang 
mahukan pekerja memiliki pelbagai kemahiran tanpa perlu memberi latihan dalam 
perkhidmatan (in-house training)," tegasnya 
 
Di samping mengucapkan tahniah kepada semua 221 pelajar yang menerima anugerah, 
beliau juga berharap penganugerahan ini akan menjadi motivasi kepada penerima dan pelajar 
yang lain untuk berusaha lebih gigih untuk pencapaian yang lebih cemerlang.  
 
Turut diraikan adalah empat (4) orang pelajar mobiliti SAPSP yang mengikuti program mobiliti 
outbound di Universiti Malaysia Sabah (UMS) pada tahun lalu yang telah menerima Sijil 
Anugerah Dekan dari UMS.  
 
Majlis ini turut dihadiri oleh semua pensyarah dan warga SAPSP. 

